
AdministrAción LocAL
ProvinciAL
Deputación provincial Da coruña 
Área de Desenvolvemento económico, turismo e Medio ambiente. Sec. de promoción económica e emprego

Bases específicas reguladoras da convocatoria do programa de subvencións dirixido aos concellos e outras entidades locais da provincia da 
Coruña para actividades de promoción económica durante o ano 2016

SERVIZO DE PROMOCIÓN ECONÓMICA, TURISMO E EMPREGO

ANUNCIO

Na sesión celebrada o día 17 de novembro de 2015, a Xunta de Goberno acordou aprobar as bases específicas 
reguladoras da convocatoria de subvencións dirixidas aos concellos e outras entidades locais da provincia da Coruña, para 
actividades de Promoción Económica durante o ano 2016, que se transcriben de seguido.

CONVOCATORIA DO PROGRAMA DE SUBVENCIÓNS DIRIXIDO AOS CONCELLOS E OUTRAS ENTIDADES LOCAIS DA PROVIN-
CIA DA CORUÑA PARA ACTIVIDADES DE PROMOCIÓN ECONÓMICA DURANTE O ANO 2016

BASES ESPECÍFICAS DA CONVOCATORIA QUE COMPLEMENTAN AS BASES XERAIS REGULADORAS DAS CONVOCATORIAS 
DE SUBVENCIÓNS DA DEPUTACIÓN

Datos da convocatoria

Denominación:
Convocatoria do programa de subvencións dirixido aos concellos e outras 
entidades locais da provincia da Coruña  para actividades de Promoción 
Económica durante o ano 2016

Referencia: FOAYAA/2016

Aplicación orzamentaria: 0510/414.2/46201

Importe do orzamento de gastos da actividade: Sen límite

Importe da subvención que se ha conceder:
Máximo 65 000 € entre as dúas convocatorias de actividades e investimentos 
(FOAYAA-FOAYIA)
Máximo 50 000 € individualmente

Porcentaxe subvencionable do orzamento de gastos financiables: Ata o 100 % (coeficiente 1)

Base 3. Obxecto

Obxecto específico da convocatoria FOAYAA/2016

Accións tendentes a impulsar o desenvolvemento económico, o fomento do emprego e o apoio ao comercio, como poden ser:
 –  Apoio ás liñas de comercialización e promoción dos nosos produtos de calidade que permitan a penetración no mercado mediante axudas á 

loxística e á distribución.
 –  Realización de congresos, xornadas, exposicións e seminarios relacionados coa promoción económica da provincia.
 –  Feiras de artesanía, feiras de exaltación de produtos típicos da zona.
 –  Cursos de formación dirixidos á muller e á mocidade para a busca de emprego.
 –  Mantemento páxinas web.
 –  Actividades derivadas de proxectos que teñan como obxectivo a recuperación demográfica de núcleos rurais (aproveitamento das novas formas 

de explotación sostible dos recursos naturais e forestais para a creación de emprego a nivel local, elaboración do catálogo de oficios e prácticas 
artesanais das zonas e organización de obradoiros de transmisión destes oficios polos artesáns e artesás locais á mocidade rural como fonte 
de emprego, sensibilización da poboación local nos procesos de integración que se leven a cabo e seguimento da acollida de nova poboación 
emprendedora).

Base 4. Exclusións

Exclusións da convocatoria FOAYAA/2016

Ademais das exclusións expresadas na base 4 das bases reguladoras, non serán obxecto de subvención neste progra-
ma as seguintes actividades:

As actividades que non se correspondan co obxecto específico da convocatoria.

Base 5. Solicitantes

Requisitos específicos da convocatoria FOAYAA/2016

Concellos e outras entidades locais da provincia da Coruña.

Base 7. Solicitude

7.1. Prazo da convocatoria FOAYAA/2016

Inicio do prazo de presentación de solicitudes: 00:00 horas do día seguinte ao de publicación no BOP 

Fin do prazo de presentación de solicitudes: 14:00 horas do día 18 de decembro de 2015

Base 7.2. Documentación

Documentación específica do programa FOAYAA/2016

Ademais da documentación establecida no apartado 7.2 das bases reguladoras das convocatorias de subvencións, 
deberán presentar a seguinte documentación  específica:

–  Memoria asinada pola alcaldía ou pola concellería en quen delegue explicativa da actividade, que conterá os seguintes aspectos: breve 
descrición da actividade que se ha realizar para os efectos de comprobar que é subvencionable nesta convocatoria segundo o disposto na 
base 3, o seu calendario de realización ao longo do ano 2016, a súa adecuación ao interese provincial e o núm. de persoas usuarias directa ou  
indirectamente. 

Base 8. Resolución

Criterios de baremación da convocatoria FOAYAA/2016    *

Coeficiente de financiamento derivado da solicitude Ata 30 puntos 

Adecuación das actividades que se han realizar ao interese provincial Ata 30 puntos

Interese das actividades ou investimentos, no que se terán en conta o ámbito supramunicipal das accións, a coordinación 
coas administracións competentes e o contido do proxecto requirido coa solicitude

Ata 15 puntos

Núm. de persoas usuarias directa ou indirectamente polas actividades Ata 10 puntos

Emprego da lingua galega na súa realización Ata   5 puntos

O esforzo fiscal. Para a ponderación desta circunstancia utilizarase a mesma información que a empregada no POS 2016 Ata 10 puntos

Base 9. Xustificación e pagamento

9.3. Documentación xustificativa

Xustificación das subvencións do programa FOAYAA/2016

Ademais da documentación establecida no apartado 9.3. das bases reguladoras das convocatorias de subvencións, 
deberán presentar a seguinte documentación  específica:

9.3.1.  Memoria xustificativa  do cumprimento das condicións impostas na concesión da subvención con indicación das actividades realizadas, do 
núm. de persoas usuarias, dos resultados obtidos e das desviacións acaecidas, asinada dixitalmente.

9.3.2.  Certificación expedida pola secretaría da entidade local, da relación clasificada de pagamentos realizados con identificación dos acredores 
(nome da empresa e NIF ou, no seu caso, nome e apelidos completos e sen abreviaturas e mais NIF), dos conceptos de gasto e dos tipos de 
documentos (núm. de factura ou documento equivalente, importe e data completa de emisión). Para os gastos de persoal indicarase para 
cada traballador/a e mes: a data, o importe bruto da nómina e o importe da Seguridade Social con cargo á entidade local.

A Coruña, 17 de novembro de 2015,

O PRESIDENTE           O SECRETARIO

Valentín González Formoso       José  Luis Almau Supervía

2015/11269

